
Inngangur 
Verkáætlun Þjónustumiðstöðvar Breiðholts fyrir árið 2010 tekur meðal annars mið af 
starfsáætlunum Velferðarsviðs, samstarfssviða og samstarfsstofnana hjá Reykjavíkurborg. 
Áætlunin ber þess merki að starfsfólk og stjórnendur miða áherslur sínar við þær aðstæður í 
þjófélaginu sem allir Íslendingar standa nú frammi fyrir. Þjóðfélagsaðstæðurnar hafa meðal 
annars kallað á endurskoðun á forgangsröðun verkefna á þjónustumiðstöðinni, þróun nýrra 
leiða og úrræða sem snúa að börnum og unglingum er standa höllum fæti, atvinnulausu fólki 
og fleira fólki sem glímir við fátækt og margþættan félagslegan vanda. Í glímunni við þessi 
stóru verkefni kemur sér vel að hafa þróað þverfaglegt samstarf ólíkra faghópa í velferðar- og 
skólaþjónustu. Það fólk hefur, allt frá stofnun þjónustumiðstöðvanna árið 2005, sífellt verið að 
leita nýrra leiða - enda er starfsemin þess eðlis að stöðugt þarf að huga að umbótum og 
nýjungum til þess að geta skilað góðri þjónustu. Sveigjanleg nálgun sem og opin og 
gagnrýnin hugsun skiptir þar miklu. 
 
Þjónustukannanir sýna að fólk er almennt ánægt með þá þjónustu sem það fær á 
Þjónustumiðstöð Breiðholts þó vissulega megi alltaf gera betur á ýmsum sviðum. Fjölbreytt 
þjónusta er í boði frá sex starfsstöðvum þjónustumiðstöðvarinnar í hverfinu. Skipta má helstu 
þjónustuþáttum Þjónustumiðstöðvarinnar í fimm hluta og á hverfissíðunni www.breidholt.is er 
að finna ágætt yfirlit. Í fyrsta lagi er rétt að nefna fjölskyldumálin sem eru stór hluti 
starfseminnar, þar er meðal annars um að ræða félagslega ráðgjöf, sálfræðilega ráðgjöf, 
stuðningsþjónustu, félagslega heimaþjónustu, viðtöl og endurhæfingaúrræði. Þá eru 
fjármálaþátturinn fyrirferðarmikill en þar undir er fjárhagsaðstoð til framfærslu, heimilda-
greiðslur og húsaleigubætur. Sérfræðiþjónusta skóla er einnig á höndum Þjónustu-
miðstöðvarinnar en alls eru fimm grunnskólar og 15 leikskólar í Breiðholti sem hafa þörf fyrir 
sálfræðiþjónustu, kennsluráðgjöf og margt fleira. Starfsfólk sinnir einnig ráðgjöf til 
dagforeldra, frístundaráðgjöf og náms- og starfsráðgjöf. Loks  má nefna búsetumál og síðast 
en ekki síðast námskeiðahald og forvarnarstarf sem er vaxandi þáttur í starfseminni.  
 
 
Margt starfsfólk kom að gerð verkáætlunar fyrir árið 2010 á starfsdegi Þjónustumiðstöðvar 
Breiðholts 26. febrúar síðastliðinn en þar var skapandi hugsun í litlum umræðuhópum svo 
sannarlega gefinn laus taumur. Fulltrúar allra starfsstöðva Þjónustumiðstöðvar Breiðholts tóku 
þátt í þeirri vinnu. Í kjölfarið hafa stjórnendur unnið enn frekar með þær tillögur sem þar voru 
settar fram. Bryndís Ósk Gestsdóttir, félagsráðgjafi og starfandi þjónustustjóri síðastliðna átta 
mánuði tók að sér ritstjórn verkáætlunarinnar og færum við henni bestu þakkir fyrir vel unnið 
verk.  
 
 

                                                                                                                
                                                                                                        

 
 

                                                                                                              Þorsteinn Hjartarson 
                                                                                                                framkvæmdastjóri           

Megináherslur velferðarráðs 2010                            
·  Vakta aðstæður og endurskoða forgangsröðun í þjónustu ef þarf. 
·  Standa vörð um börn og unglinga sem standa höllum fæti. 
·  Stuðla að virkni þeirra sem búa við langtíma atvinnuleysi. 
·  Vinna gegn langtímavanda, sérstaklega ungs fólks. 
·  Tryggja þjónustu og aðstoð við lágtekjuhópa. 
·  Þróa áfram sameinaða heimahjúkrun og heimaþjónustu. 
·  Undirbúa flutning verkefna frá ríki til sveitarfélaga. 

 
 
 

Nokkur áhersluatriði úr starfsáætlun 
Menntasviðs 2010                                    

·  Fylgja eftir mælingum úr Skólapúlsinum og öðrum mælingum á líðan 
nemenda. 

·  Framfylgja tillögum starfshóps um hvernig efla megi málþroska og læsi í 
grunnskólum. 

·  Hvetja skóla til að vinna áfram að þróun kennsluhátta o.fl. m.a. í 
samvinnu við kennsluráðgjafa þjónustumiðstöðva. 

·  Efla þekkingu og hæfni starfsfólks skóla til að bregðast við erfiðum 
félagslegum aðstæðum nemenda, m.a. með útgáfu fræðsluefnis (RAISE). 

·  Hvetja skólana í borginni til samstarfs í því augnamiði að auka samskipti 
nemenda. 

·  Efla samstarf Menntasviðs, ÍTR og þjónustumiðstöðvanna um aukna 
samfellu í skóla og frístundastarfi. 

·  Endurskoða samstarf Menntasviðs og þjónustumiðstöðva á grundvelli 
nýrrar reglugerðar um sérfræðiþjónustu skóla og skýrslu um 
sérfræðiþjónustu í Reykjavík, m.a. efla kennsluráðgjöf. 

·  Fylgja eftir stefnumörkun starfshóps um táknmálssviðs Hlíðaskóla. 
·  Gera og innleiða þjónustusamninga við sjálfstætt rekna grunnskóla. 
·  Styðja skólana við að endurskoða markmið og leiðir í námsmati. 

Áhersluatriði Þjónustumiðstöðvar Breiðholts 
sem taka mið af starfsáætlun Leikskóla-                       
sviðs 2010 og sérkennslustefnu 2009 

Leikskólar: 
·  Einstaklingsnámskrá verði gerð fyrir öll börn sem njóta sérkennslu í 

leikskólum í Breiðholti. 
·  Áhersla á virkni og samstarf við foreldra við mótun og framkvæmd 

sérkennslu. 
·  Áhersla á markvisst samstarf leik� og grunnskóla með það að markmiði að 

þjónusta verði samfelldari. 
·  Á Þjónustumiðstöð Breiðholts er sérstök áhersla á að skima sérþarfir 

barna sem fyrst með notkun Íslenska þroskalistans frá fjögurra ára aldri. 
·  Áhersla er á tengsl leikskóla og grunnskóla varðandi íslenskunám barna 

með sérþarfir á málsviði. 
·  Áhersla er á tengsl skólastiga um málþroska og læsi.  

Dagforeldrar: 
·  Áhersla á stuðning við dagforeldra sem vinna mikilvægt umönnunar� og 

uppeldisstarf og bera ábyrgð á velferð barna í þeirra umsjón. 
·  Áhersla á að styðja við faglegt starf dagforeldra með fræðslu og eftirfylgd 

daggæsluráðgjafa Þjónustumiðstöðvar Breiðholts. 
·  Áhersla á að efla samstarf foreldra og dagforeldra. 

Verkáætlun Þjónustumiðstöðvar             
Breiðholts 2010 

 
 

Standa vörð um börn og unglinga sem standa höllum fæti 

Aukið samstarf Þjónustumiðstöðvar Breiðholts og Miðbergs 

 

Efla samstarf við Miðberg sem er félagsmiðstöð fyrir börn og unglinga í Breiðholti.  Unnið 
verði að sameiginlegum úrræðum svo og því að gagnkvæm vitneskja sé um þau úrræði sem 
þegar eru í boði.  Ennfremur efla samstarfið á milli Miðbergs, unglingasmiðja og 
stuðningsþjónustu Þjónustumiðstöðvar Breiðholts. 

Tímaáætlun: Halda fund í apríl 2010  
Ábyrgðarmaður:  Framkvæmdastjóri og verkefnastjóri stuðningsþjónustu 
 
Fjölbreyttari úrræði fyrir börn  

 

Hægt verði að bjóða upp á bæði námskeið og hópastarf fyrir börn í formi stuðningsþjónustu.  
Það hefur sýnt sig að það nýtist mörgum börnum betur að vera saman í hóp heldur en ein með 
fullorðnum og þá sérstaklega þeim börnum sem standa illa félagslega.  Hægt er að nýta 
sérfræðinga Þjónustumiðstöðvar Breiðholts til að handleiða þá starfsmenn sem halda utan um 
hópastarfið. 

Tímaáætlun: Fyrir haust 2010  
Ábyrgðarmaður:  Verkefnastjóri stuðningsþjónustu 
 
Samstarf við Heilsugæslustöðina í Mjódd 
 

Þegar hefur verið gerður samningur við Heislugæslustöðina í Efra Breiðholti, BUGL og 
Barnavernd Reykjavíkur þar sem megináherslan er á börn með geðrænar raskanir og 
hegðunarvanda.  Ætlunin er að gera sambærilegan samning við Heilsugæslustöðina í Mjódd. 

Tímaáætlun: Á árinu 2010 
Ábyrgðarmaður:  Deildarstjóri sérfræðiþjónustu skóla og deildarstjóri félagsþjónustu 
 

Fræðsla til starfsfólks skóla í hverfinu um kvíða, vanlíðan og 
hegðunarvanda hjá börnum 

Haustið 2010 ætlar Þjónustumiðstöð Breiðholts að bjóða skólum hverfisins upp á tvenns 
konar fræðslupakka vegna barna með sértækan vanda, varðandi hegðun og hegðunarvanda 
annarsvegar og hins vegar varðandi kvíða- og depurðarvanda.  Fræðslupakkarnir verða 
sambærilegir að forminu til, fimm sinnu tveir tímar með starfsfólki, þar af tvö skipti fræðsla, 
tvö skipti umræður og birtingarform í kennslustofu eða deild og síðan verður eitt skipti fyrir 
eftirfylgd og umræður. 

Tímaáætlun: Á árinu 2010 
Ábyrgðarmaður:  Deildarstjóri sérfræðiþjónustu skóla 

Skimun á kvíða- og depurðareinkennum hjá 9. bekk 
Lagðir verði fyrir alla nemendur 9. bekkjar í Breiðholti skimunarlistar hvað varðar kvíða- og 
depurðareinkenni. 

Tímaáætlun: Á árinu 2010 
Ábyrgðarmaður:  Deildarstjóri sérfræðiþjónustu skóla 
 
Breytt vinnulag vegna barna með hegðunarvanda í samstarfi við ÞHS 

Í kjölfar skimunar hjá sálfræðingum Þjónustumiðstöðvar Breiðholts verður veittur stuðningur 
inn í skóla auk þess sem foreldrum býðst að taka þátt á foreldrafærninámskeiði.  Árangur 
verður síðan skoðaður að 6 mánuðum liðnum og ef aðgerðir hafa ekki virkað þá fer barnið í 
frekari greiningu hjá Þjónustumiðstöð Breiðholts eða því er vísað til læknis eða ÞHS.   

Tímaáætlun: Á árinu 2010 
Ábyrgðarmaður:  Deildarstjóri sérfræðiþjónustu skóla 
 
Stuðningshópur fyrir ungmenni á aldrinum 16-18 ára 

Ungmenni á þessum aldri sem eiga við félagslegan og/eða námslegan vanda að stríða eiga oft 
erfitt uppdráttar.  Þau flosna frekar upp úr skóla, einangrast og finna sér illa stað í lífinu.  
Tilgangur stuðningshópsins yrði að koma þeim í einhverskonar virkni og draga úr einangrun. 

Tímaáætlun: Á árinu 2010 
Ábyrgðarmaður:  Framkvæmdastjóri, forstöðumaður unglingasmiðja og unglingaráðgjafar 
 
Úrræði fyrir börn og unglinga sem hafa framið minniháttar afbrot  

Í anda Hringsins verður brugðist við með samstarfi Þjónustumiðstöðvar Breiðholts, skóla, 
Barnaverndar og lögreglu.  Viðkomandi barni eða unglingi gefst kostur á að bæta fyrir brot 
sitt. 

Tímaáætlun: Á árinu 2010 
Ábyrgðarmaður:  Deildarstjóri félagsþjónustu, deildarstjóri sérfræðiþjónustu skóla og 
unglingaráðgjafar 
 
Skólaselið Keilufelli 
Leitast verður við að tryggja þetta árangursríka skóla- og velferðarúrræði betur í sessi en 
Velferðarsvið, Menntasvið og ÍTR hafa einungis gert skammtímasamning um það. Barna-
vernd, Þjónustumiðstöð Breiðholts, Þjónustumiðstöð Árbæjar og Grafarholts og skóla-
stjórnendur í Breiðholti og Árbæ eiga beina og formlega aðild að samstarfssamningnum sem 
gengur út á að starfrækja lausnamiðaða nemendavernd fyrir nemendur sem þurfa að dvelja 
utan skóla í stuttan tíma vegna mikilla hegðunar- og tilfinningalegra erfiðleika.  
Tímaáætlun: Vor 2010.  
Ábyrgðarmaður:  Framkvæmdastjóri.  
 
Styrking faglegra stoða Stuðningsins heim  

Unnið verður að því að styrkja faglegar stoðir Stuðningsins heim á árinu. Það verður gert með 
þvi að skapa skýrari faglegan vettvang fyrir starfsfólk Stuðningsins heim meðal ráðgjafa á 
Álfabakka 12 - meðal annars í gegnum skólateymi og hverfateymi. Þá verður leitast við að 
skerpa á vinnulagi og upplýsingaflæði með gerð leiðbeinandi verklagsreglna. Loks verður 
unnið að því að styrkja faglegar tengingar Stuðningsins heim við stuðningsþjónustuna með 
það að meginmarkmiði að bæta eftirfylgd í kjölfar uppeldisráðgjafar til foreldra.   
Tímaáætlun: Fyrir haust 2010. 
Ábyrgðarmaður:  Deildastjóri félagsþjónustu og forstöðumaður Stuðningsins heim.  

Stuðla að virkni þeirra sem búa við langtímaatvinnuleysi 

Koma á verklagi varðandi starf virkniráðgjafa  

Nú er kominn til starfa sérstakur virkniráðgjafi og er mikilvægt að verklag í kringum það starf 
verði sem skýrast og aðgegnilegast bæði fyrir annað starfsfólk og ekki síður fyrir notendur. 

Tímaáætlun: Sem fyrst 
Ábyrgðarmaður:  Þjónustustjóri og virkniráðgjafi  
 
Aukin notkun á ASEBA matstækinu hjá langtímanotendum 
fjárhagsaðstoðar 
Með þessu verður betur hægt að átta sig á stöðu viðkomandi einstaklinga og þá er einnig 
auðveldara að finna úrræði sem henta. 

Tímaáætlun: Á árinu 2010 
Ábyrgðarmaður:  Deildarstjóri félagsþjónstu 
 
Aukið samstarf við Vinnumálastofnun 

Slíkt samstarf er nauðsynlegt þegar kemur að því fólki sem er að þiggja þjónustu á báðum 
stöðum.  Einnig er mikilvægt að starfsfólk Þjónustumiðstöðvar Breiðholts þekki þau úrræði 
sem Vinnumálastofnun býður uppá og öfugt. 

Tímaáætlun: Fyrir haust 2010 
Ábyrgðarmaður:  Deildarstjóri félagsþjónustu 
 
Aukin fræðsla til starfsmanna þjónustumiðstöðvarinnar á úrræðum, 
markmiðsetningu og áhrifum langtímaatvinnuleysis 

Þetta á einkum við gagnvart notendum fjárhagsaðstoðar þar sem nú eru breyttir tímar og erfitt 
fyrir fólk að komast í vinnu.  Með aukinni fræðslu um málefni þessa hóps fá notendur betri og 
áhrifaríkari þjónustu. 

Tímaáætlun: Fyrir haust 2010 
Ábyrgðarmaður: Virkniráðgjafi  
 
HAM námskeið 

Haldið verður námskeið fyrir langtímanotendur fjárhagsaðstoðar í hugrænni atferlismeðferð 
með það að markmiði að bæta líðan þeirra. 

Tímaáætlun: Haust 2010 
Ábyrgðarmaður:  Deildarstjóri sérfræðiþjónustu skóla og deildarstjóri félagsþjónustu 
 
Námskeið fyrir einhleypa karla 

Haldið verður námskeið fyrir einhleypa karla sem eru langtímanotendur fjárhagsaðstoðar.  
Markmið námskeiðsins er að efla virkni og auka lífsgæði þeirra. 

Tímaáætlun: Haust 2010 
Ábyrgðarmaður:  Deildarstjóri félagsþjónustu 

Vinna gegn langtímavanda ungs fólks á aldrinum 18-24 ára 

Rýna betur í hvaða hópar það eru hjá ungu fólki á aldrinum 18-24 ára sem 
eiga í erfiðleikum með að fóta sig 
Til þess að hægt sé að búa til úrræði sem henta þurfum við að þekkja hópinn betur. 

Tímaáætlun: Sem fyrst 
Ábyrgðarmaður:  Framkvæmdarstjóri 
 
Efla samstarf vegna ungs fólks á aldrinum 18-24 ára við Námsflokkana, FB 
og ÍTR 

Allir þessir aðilar eru að vinna með þennan aldurshóp og því mikilvægt að efla samstarfið 
þannig að hægt sé að nýta það besta frá hverjum og einum stað.  Einnig eru minni líkur á því 
að einhverjir hópar innan þessa aldursbils gleymist ef samstarf á milli aðila er gott. 

Tímaáætlun: Á árinu 2010 
Ábyrgðarmaður:  Deildarstjóri félagsþjónustu 
 
Efla samstarf við FB vegna þeirra sem geta ekki nýtt sér almennar 
námsbrautir  

Fara í samstarf með að koma á nýrri námsbraut þar sem persónuleg þroskamarkmið nemenda 
væru ofar námsmarkmiðum. 

Tímaáætlun: Á árinu 2010 
Ábyrgðarmaður:  Framkvæmdarstjóri, deildarstjóri sérfræðiþjónustu skóla og deildarstjóri 
félagsþjónustu 
 
Ungt fólk til athafna í Breiðholti  

 
 

Á árinu verður unnið að því að styrkja samstarf stofnana og félaga í hverfinu sem gengur út að 
það að þróa og bjóða upp á virkniverkefni, námskeið og nám fyrir ungt fólk sem er 
atvinnulaust og/eða á fjárhagsaðstoð. Samstarfið tengist verkefni Vinnumálastofnunar ,,Ungt 
fólk til athafna,“ sbr. undirritun viljayfirlýsingar borgarstjóra og félagsmálaráðherra sem fór 
fram í Frístundamiðstöðinni Miðbergi fimmtudaginn 11. mars síðastliðinn. Breiðholtið nýtir 
kosti og möguleika nærsamfélagsins í hverfinu (félagsauðinn) til að bæta lífsgæði og líðan 
unga fólksins.  Eftirtaldir samstarfsaðilar í Breiðholti hafa lagt drög að verkefninu í samstarfi 
við atvinnumálahóp Reykjavíkurborgar og Vinnumálastofnun: Fjölbrautarskólinn í Breiðholti 
(FB), Rauði krossinn í Reykjavík (RKÍ-R), Frístundamiðstöðin Miðberg, Þjónustumiðstöð 
Breiðholts (ÞB), Námsflokkar Reykjavíkur og Menningarmiðstöðin Gerðubergi. 
Tímaáætlun: Allt árið 2010 
Ábyrgðarmaður:  Framkvæmdastjóri í samstarfi við virkniráðgjafa og fleiri.  

Málefni eldri borgara í Breiðholti 

Ná betur til eldri borgara í Breiðholti  

Að fram fari kynning í haust með það að markmiði að ná betur til eldri borgara í Breiðholti og 
fá frá þeim hugmyndir um hvað megi betur fara.  Þar verði m.a. kynnt félagsstarfið í 
Árskógum og í Gerðubergi svo og það starf sem fram fer í Seljahlíð og í kirkjum í Breiðholti. 

Tímaáætlun: Haustið 2010 
Ábyrgðarmaður:  Frístundaráðgjafi 
 
Aðgangur að upplýsingum verði bættur 
Útbúa ísskápssegul með helstu símanúmerum og senda til allra eldri borgara í Breiðholti. 

Tímaáætlun: Á árinu 2010 
Ábyrgðarmaður:  Þjónustustjóri 

Verkáætlun Þjónustumiðstöðvar Breiðholts 2010 
 

Viðhalda og efla starfsanda í erfiðu árferði 

Margt býr í þokunni  

Gerð verði könnun á líðan starfsmanna Þjónustumiðstöðvar Breiðholts.  Slík könnun verði 
gerð með outcome og í þeirri könnun verður einnig beðið um tillögur frá starfsmönnum um 
hvernig best sé að halda í góðan starfsanda. 

Tímaáætlun: Haust 2010 
Ábyrgðarmaður:  Þjónustustjóri 
 
Það er bara eitt eintak af þér – farðu vel með það 

Að starfsfólk Þjónustumiðstöðvar Breiðholts fái t.d. fræðslu um hvernig best sé að vinna 
undir álagi.   
Tímaáætlun: Sem fyrst 
Ábyrgðarmaður:  Stjórnendur og mannauðsteymi 
 
Efla handleiðslu fyrir starfsfólk  

Til þess að bregðast við miklu álagi á starfsfólk þarf að efla handleiðslu.  Verður það gert með 
betra samstarfi á milli þjónustumiðstöðva borgarinnar. 
Tímaáætlun: Fyrir haust 2010 
Ábyrgðarmaður:  Deildarstjóri sérfræðiþjónustu skóla, deildarstjóri félagsþjónustu og 
Velferðarsvið 

Verkáætlun Þjónustumiðstöðvar Breiðholts 2010 
 

Ýmis verkefni og umbótastarf 

Aukin ráðgjöf og stuðningur við heimaþjónustustarfsmenn 

Samstarfssamningur hefur verið gerður við geðteymi Heimaþjónustu Reykjavíkur um 
handleiðslu og ráðgjöf við heimaþjónustustarfsmenn sem sinna geðfötluðum. 

Tímaáætlun: Vor 2010 
Ábyrgðarmaður:  Deildarstjóri félagsþjónustu 
 
Ráðning starfsfólks í heimaþjónustu og stuðningsþjónustu 

Stofna hóp sem fer í að kynna þessi störf og fer í samstarf við háskólana og 
Vinnumálastofnun hvað varðar ráðningu starfsfólks. 

Tímaáætlun: Haust 2010 
Ábyrgðarmaður:  Deildarstjóri félagsþjónustu 
 
Fötlunarteymi  

Stofna fötlunarteymi sem fer að vinna að undirbúningi vegna flutnings málaflokksins yfir til 
sveitarfélagana.  Teymið verði í góðu samstarfi við Heimaþjónustu Reykjavíkur og SSR. 

Tímaáætlun: Vor 2010 
Ábyrgðarmaður:  Deildarstjóri félagsþjónustu og deildarstjóri sérfræðiþjónustu skóla 
 
Útbúa kynningarbæklinga um starfsemi Þjónustumiðstöðvar Breiðholt  

Mikilvægt er að upplýsingar um alla þjónustu Þjónustumiðstöðvar Breiðholts séu 
aðgengilegar öllum. Þjónustan breytist eftir því sem samfélagið kallar eftir hverju sinni og því 
mikilvægt að upplýsingar séu réttar og berist til þeirra sem eiga að njóta þjónustunnar. 
Tímaáætlun: Á árinu 2010 
Ábyrgðarmaður:  Þjónustustjóri 
 
Nafnlaus hugmyndabanki fyrir notendur  

Notendur geta þannig komið sínum hugmyndum og athugasemdum á framfæri. 

Tímaáætlun: Fyrir haust 2010 
Ábyrgðarmaður:  Þjónustustjóri 
 
 

 
 


